ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՅԻՍԻ 7-Ի ԹԻՎ 515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը
Որոշման նախագծի ընդունումը պայմանավորված է Հայաստանի Հանրապետության կառավարության 2015 թվականի մայիսի 7-ի թիվ 515-ն որոշմամբ հաստատված «Հիսուն և ավելի տոկոս պետական մասնակցությամբ առևտրային կազմակերպություններում Հայաստանի Հանրապետության սեփականությունը հանդիսացող բաժնետոմսերով հավաստված իրավունքները հավատարմագրային կառավարման հանձնելու կարգի» (այսուհետ՝ Կարգ) բարելավման  անհրաժեշտությամբ՝ հիմնվելով վերջին տարիներին իրականացված այլ մրցութային ընթացակարգերի ընթացքում ձեռք բերված փորձի վրա:

[bookmark: _GoBack]2. Կարգավորման հարաբերությունների ներկա վիճակը և առկա խնդիրները
Ներկայիս դրությամբ Կարգի համաձայն գործող մրցակցային ընթացակարգը ռիսկեր է առաջացնում ինչպես պետության, այնպես էլ մասնավոր գործընկերների համար:
Պետությունը որևէ ակտիվ հավատարմագրային կառավարման հանձնելուց առաջ պետք է կանխավ որոշի պայմանագրային պայմանները, սակայն վերջինս հնարավոր չէ իրականացնել առանց մասնավոր հատվածի ներգրավման: Ստացվում է, որ․
ա) պետությունը պետք է մշակի պայմանագիրը՝ ելնելով իր կարողություններից, ինչը ստեղծում է ռիսկ ձևավորելու  պայմանագիր, որը մասնավոր հատվածի տեսանկյունից ոչ շահավետ է,
բ) պետությունը պետք է իրականացնի քննարկումներ մասնավոր հատվածի հետ, սակայն այս դեպքում առկա է ռիսկ սահմանափակելու տեղեկատվությունը այլ հնարավոր մասնակիցների համար, հետևաբար՝ ստեղծելու անհավասար մրցակցային դաշտ՝ սահմանափակ մրցակցության պայմաններում նվազեցնելով հանրային առավելագույն շահ ապահովող պայմանագրի ձևավորումը:  

3. Կարգավորման առարկան
Սույն նախագիծը նպատակ ունի սահմանելու երկփուլ մրցակցային ընթացակարգ (բաղկացած նախաորակավորման փուլից, բաց միաժամանակյա բանակցություններից և բուն մրցույթից)՝ ելնելով գնումների ընթացակարգերում ձեռք բերված դրական փորձից:
Համաձայն առաջարկվող ընթացակարգի՝ Կառավարության որոշմամբ ստեղծված մրցութային հանձնաժողովին է լիազորվում սահմանելու բաց միաժամանակյա բանակացությունների ընթացքում հաղթող կազմակերպության ընտրության պայմանները և մշակելու պայմանագիրը: Իսկ Կառավարության որոշմամբ սահմանվում են նախաորակավորման պայմանները և Կառավարության կողմից պայմանագրի բաց միաժամանակյա բանակցությունների ընթացքում անքակտելի պայմանները (վերջիններիս առկայության դեպքում):
Հանձնաժողովի կողմից միաժամանակյա բաց բանակացություններ են իրականացվում նախաորակավորմած կազմակերպությունների հետ, որոնց արդյունքում ձևավորվում են բուն մրցույթի հիմնական պայմանները՝ պայմանագիրը (բացառությամբ անքակտելի պայմանների) և հաղթողի ընտրության մեթոդաբանությունը: 
Միաժամանակ, Նախագծով առաջարկվում է մրցույթին մասնակցության վճարը և մրցույթի նախավճարը փոխանցել գանձապետարանում ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի անվամբ բացված արտաբյուջետային (ավանդային) հաշվին: Ընդ որում՝ նշված վճարները իրականացվում են նախաորակավորմանը մասնակցելու նպատակով, մինչև վերջինիս մեկնարկը՝ մրցութային հանձնաժողովին ներկայացվող փակ ծրարում ներառելով նաև մրցույթին մասնակցության վճարի և մրցույթի նախավճարի՝ կոմիտեի անվամբ գանձապետարանում այդ նպատակով բացված հաշվին կատարված վճարման անդորրագրերի պատճենները:

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները.
Սույն նախագծով ընդունմամբ պետական բյուջեում (կամ տեղական ինքնակառավարման մարմնի բյուջեում) եկամուտների և ծախսերի ավելացում կամ նվազեցում չի նախատեսվում։

5․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և (կամ) այլ ռազմավարություններ
	Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից, այն է՝ առկա գույքային միավորների արդյունավետ գործարկում։        
